ЕВРОПСКА УНИЈА –  РЕПУБЛИКА МАКЕДОНИЈА 

МЕШОВИТ ПАРЛАМЕНТАРЕН КОМИТЕТ 

10. состанок 

7 јуни 2012, Брисел 

ЗАПИСНИК 
Верзија 5 мај 2013 
Прва работна сесија 
Отворање на состанокот:

Г. Кенан ХАСИПИ и Г. Јорго ШАЦИМАРКАКИС, копретседавачи на Мешовитиот парламентарен комитет, го отворија состанокот во 9.15 часот и ги поздравија учесниците. 
Ј. ШАЦИМАРКАКИС укажа дека Европскиот парламент бил и ќе продолжи да биде силен поддржувач на политиката за проширување на ЕУ. Европскиот парламент посакува политичко обединување на континентот и ја подвлекува важноста на поддршката на  Република Македонија. Забележа дека  Република Македонија е кандидат-земја за ЕУ во последните 6 години и има позитивна оценка и од Комисијата и од ЕП веќе 4 години. Освен тоа, тој забележа дека Резолуцијата на ЕП од 14 март ја повторува оценката на Комисијата за  Република Македонија за нејзиното непрекинато исполнување на политичките критериуми за пристапување. Затоа, ЕП жали што одлуката на Советот беше да не ги отвора пристапните преговори на 9 септември 2011 г., и покрај препораката добиена од Комисијата трета година едноподруго. Тој напомна дека прашањето кога да започнат пристапните преговори ќе биде во срцето на дебатата на Мешовитиот парламентарен комитет и е централна точка на интерес на двете страни. Исто така, забележа дека прашањата што беа поставени на минатиот состанок во Скопје и Брисел беа решени до одредена мера и дека ЕП го поздравува учеството на  Република Македонија во Пристапниот дијалог на високо ниво и делот за слободата на изразување на медиумите; владеењето на правото и основните права, реформите во јавната администрација, изборните реформи и зацврстувањето на пазарната економија. 
К. ХАСИПИ рече дека главната цел на делегацијата од  Република Македонија е да добие датум за претпристапни преговори. Тој забележа дека три години едноподруго добиваат позитивен извештај за напредок од Комисијата и дека тоа е нешто што го очекуваат и годинава. Хасипи рече дека тие практично отвориле две поглавја, 23 и 24 со многу прашања поврзани со агендата на Мешовитиот парламентарен комитет и дека изработиле мапа со задачи за кои се убедени дека ќе ги исполнат. Освен тоа, тој забележа дека во текот на септемвриската посета на г. Филе тие ќе бидат во уште поудобна позиција затоа што најголем дел од задачите ќе бидат завршени. Тој изјави дека иако Пристапниот дијалог на високо ниво не е замена за пристапните преговори, без сомневање, тој ќе дејствува како мост кон отворање на преговорите. 
Тој забележа дека треба да го добијат датумот за претпристапни преговори оваа година и дека тоа треба да биде нивна главна грижа во текот на МПК. Напомена и други работи што биле дискутирани; имено, усогласувањето на позицијата на  Република Македонија во поглед на пресудата од Меѓународниот суд за правда и употребата на придавката „македонски“. Тој изјави дека веруваат оти прашањето за употребата на придавката е затворено и решено, затоа што беше вклучено во извештајот на г. Ховит. Освен тоа, Хасипи рече дека ЕП јасно го искажа својот став за тоа прашање и ако двете страни успеат да ги усогласат своите позиции, извештајот ќе биде цврста основа за известувачот за Република Македонија и конечниот извештај за напредокот од Европската комисија за пристапниот процес на Република Македонија. 
1. Усвојување на предлог-агенда 
Предлог-агендата беше усвоена со променет ред на одредени ставки во попладневната сесија (како што е забележано во овој Записник). 

2. Одобрување на Записникот од 9. состанок на Мешовитиот парламентарен комитет одржан на 3 и 4ноември 2011 г. во Скопје 

Записникот од 9. состанок беше одобрен. 
3. Размена на ставови со претставници од Владата на  Република Македонија, Советот на Европската унија и Европската комисија за односите меѓу Европската унија и  Република Македонија: 

· Г. Никола Попоски, министер за надворешни работи, Влада на  Република Македонија; 

· Г. Фернандо Џентилини, ЕЕАС, директор за Западна Европа, Западен Балкан и Турција, претставник на Советот на Европската унија; 

· Г-ѓа Александра Кас-Грање, директор, Европска комисија, Генерален директорат за проширување, Директорат Б (Хрватска, Црна Гора,  Република Македонија, Турција, Исланд); 

Никола ПОПОСКИ забележа дека ова е 10. состанок на МПК на ЕП и  Република Македонија и дека во изминатите 15 години дијалогот меѓу ЕУ и Македонија се одвивал на неколку нивоа. Тој напомна дека ЕП успеал да се трансформира во многу гласен поддржувач на Македонија и интеграцијата во ЕУ и фактот дека  Република Македонија слуша молби и повици за отворање на претпристапните преговори е уште еден силен сигнал за важноста што ЕП ја припишува на интеграцијата на Македонија во ЕУ. Тој забележа дека спорот за името со Грција го попречува нивниот пат кон ЕУ, но и дека можат да изградат конструктивна атмосфера ако се земат предвид сите ориентации  и препораки што досега ги давала ЕУ во последователните извештаи. Тој забележа дека ќе биде важно за нив да го започнат процесот на преговори во текот на состанокот на Советот на Европа во јуни 2013 г. , кој наскоро треба да се случи. Тој забележа дека пресудата на Меѓународниот суд на правдата ќе биде важна и се надеваат да ги надминат сите билатерални прашања; тие го поздравија завршувањето на пристапните преговори за Хрватска, што создаде позитивна клима и покажа дека можат да ги надминат билатералните прашања што ги мачеа и Словенија и Хрватска; тоа треба да биде сфатено како позитивен и конструктивен пример за активен придонес за интеграција на земјата. 
Тој наведе дека во текот на средбата на МПК имаше и паралелен состанок во Атина, Грција, на претставниците на владите на Грција и  Република Македонија, што треба да придонесе за брза интеграција на  Република Македонија кон европското семејство. Тој спомена дека верува во духот на соработка, што, исто така, ќе биде рефлектирано во одлуките на грчката влада за отворање на можните преговори на  Република Македонија. 
Медиумска слобода и професионални стандарди 

Попоски забележа дека најизложеното прашање беше напорот за декриминализација на клеветата; имаа преговори со учесниците во поглед на препораките на учесниците и дека голем чекор напред е тоа што тие прават нешто што досега се практикувало во само пет земји-членки. 

Судски систем 

Тој изјави дека се посветени на развојот на доверлив судски систем, со ефикасно судство, вклучувајќи го и намалувањето на натрупаните и нерешени случаи. Тој истакна дека ќе има и амандман во законите во поглед на специјалните истражувачки мерки за да се намали улогата на министерот за внатрешни работи. 

Охридски рамковен договор (ОРД) 

Тој истакна дека овие мерки се важен чекор и  Република Македонија докажа дека има капацитет да ги спроведе мерките што се предвидени со овој договор; дека процесот на европска и евроатлантска интеграција сега има исклучително важна димензија. 

Реформи во јавната администрација 

Тој изјави дека моментално подготвуваат нов закон за администрација, кој ќе биде подготвен во консултација со ЕК, со посебен акцент на системот на заслуги во поглед на вработувањето и кариерите; реформите на изборниот систем исто така се одвиваат во координација со ОАС и дека целта е да се заврши овој процес до септември 2013 г., со вклучување на сите препораки навреме за локалните избори. 
Пазарна економија 

Потенцираше дека водат многу внимателна политика за пазарната економија во изминатите 10 години и дека треба да добијат статус на функционална пазарна економија. 

Исто така, се надева дека напорите вложени во  Република Македонија ќе се рефлектираат и во есенскиот извештај за напредок од страна на ЕК и ЕП. 

Ф. ЏЕНТИЛИНИ истакна дека се согласува со сѐ што беше кажано на пристапниот дијалог на високо ниво; дека одговорот од врвот на Владата беше мошне охрабрувачки и имаше потенцијал да создаде значајни резултати. Тој изјави дека се надеваат прашањето за безбедност да продолжи да доминира во поглед на одговорноста на земјата. 

А. КАС ГРАЊЕ, која го претставува комесарот Филе, истакна дека Комисијата е мошне посветена на  Република Македонија и дека комесарот е поддржувач на пристапните дијалози на високо ниво. Грање ги наведе скорешните настани околу извештајот за напредокот и пристапниот дијалог на високо ниво започнати од комесарот Филе и премиерот Груевски, кои вклучуваа: 
Таа сумираше дека во 2011 година  Република Македонија продолжи да ги исполнува политичките критериуми и дека Комисијата повика да се интензивираат реформите. Таа забележа дека целта на пристапниот дијалог на високо ниво е да ги забрзаат реформите во избраните области и да се осигурат дека земјата доаѓа поблиску до исполнување на политичките и економските критериуми, кои вклучуваат слобода на изразување, владеење на правото, реформи во јавната администрација, изборни реформи и економски критериуми. Таа го поздрави објавувањето на мапата што има конкретни цели и мерки и го забележа вториот состанок од пристапниот дијалог на високо ниво (ХЛАД), кој се одржа во Скопје на 7 мај со комесарот Филе и премиерот Груевски. Раниот развој на настаните во секоја од петте области вклучува: 
Слобода на изразување и медиумите 

Грање забележа дека слободата на изразувањето е основна вредност за нив и дека тоа има голема важност. Таа спомена дека сè уште има многу работа за декриминализирање на клеветата, со основањето на медиумска работна група и претставници од Здружението на новинари, која ќе работи кон декриминализација на клеветата и ќе се осигури дека тоа ќе стане дел од граѓанското право. Таа, исто така, спомена дека што се однесува до слободата на изразување, дијалогот мора да биде интензивиран и мора да бидат преземени потребните мерки за обуки во судството, на судиите и адвокатите, меѓу другите. 
Владеење на правото и основни права 

Таа истакна дека  Република Македонија учествуваше во набљудувачката вежба со Црна Гора во март и имаше голема застапеност; дека  Република Македонија е посветена на борбата против корупцијата со тримесечни извештаи за набљудување на напредокот. 
Таа потенцира дека ОРД е клучен документ за одржувањето на демократијата и владеењето на правото во државата, но скорешните трагични инциденти ја потврдија потребата од зацврстување на односите меѓу различните заедници. Таа наведе дека имаат цел да направат целосен преглед на ОРД според ХЛАД и со тоа да го уредат спроведувањето на овој договор. 

Јавна администрација 

Граењ истакна дека има непрекинат и продуктивен дијалог во оваа област и дека Владата е вклучена во Комисијата преку редовна специјална група за реформи во јавната администрација. Резултатите од овој дијалог вклучуваат: (а) подготовка на нов закон за процедурите на јавната администрација; и (б) пристапот да биде проширен на други области, односно децентрализација, вработување според заслуги и вработување членови на малцинските заедници. 

Изборни реформи 

Таа забележа дека управувачкиот комитет е основан во февруари 2012 и веќе се вклучени претставници на политичките партии, но потребен е натамошен напор за да се забрза работата во оваа област затоа што тие сакаат ревизија на гласачкиот список и амандмани на Законикот пред следните избори во 2013 година (локалните избори). 

Економија 

Таа нагласи дека на  Република Македонија ѝ е потребен критериум за пазарна економија; дека тие имаат избрано три области во првата фаза на ХЛАД, која вклучува: (а) инклузивен пазар на трудот; (б) подобрена бизнис-средина, со цел да ги заштитат странските инвестиции и (в) зацврстена економска политика и врски меѓу политиката и спроведувањето што треба да обезбедат постојаност. 
Г. КУМУЦАКОС наведе дека ЕУ треба да се справи со сопствените внатрешни работи без да го игнорира фактот дека тоа е семејство отворено за нови членови врз основа на правилата и принципите; дека ниту една земја-членка не би сакала да ја види  Република Македонија надвор од ЕУ, дека ЕУ сака да ги види своите процеси на интеграција и пристапување како се одвиваат во услови каде што проблемите нема да се множат, туку ќе се понудат решенија. Затоа, почитувањето на добрососедските односи е од суштинско значење за ЕУ. 
Тој истакна дека во јуни Советот на Европа ќе треба да потврди дека ја зема предвид одлуката на Меѓународниот суд на правдата. Сепак, ова не беше направено од НАТО во Чикаго и одлуката најмногу се однесува на НАТО. Затоа, тој нагласи дека „ова е границата на фантазијата според која се очекува тоа да биде грижа на ЕУ“. Што се однесува до името, ако постои решение тоа ќе дојде од Грција, затоа што тоа веднаш ќе ослободи цела стратегија што ја развива Грција за регионот. Тој потенцира дека сакаат да се сретнат со своите соседи на половина пат и да ги решат овие прашања засекогаш за целиот пат кон ЕУ да биде зацврстен, но тие не може да ја прифатат логиката дека Грција не направила никакви напори за компромис затоа што тоа претставува искривување на реалната слика. Затоа, тој забележа дека сите амандмани за ова прашања, пишани или усни, кои биле поднесени, ја надминуваат надлежноста на овој комитет и затоа не треба да се гласа за нив. 

М. КРАМЕР ги нагласи своите амандмани, и тоа дека се стреми кон компромис. Амандманите што се направени ја вклучуваат „Iron curtain trail“, книга за климатските промени, и забележа целите што треба да се постигнат до 2020 г. вклучуваат 20% намалување во употребата на обновливата енергија, намалување на емисиите и 20% поголема ефикасност. Во врска со името, Крејмер потеиран дека не станува збор само за името, туку и за културниот идентитет. 
А. КОВАЧЕВ укажа на тоа дека има недоразбирање што се однесува до предложениот историски мешовит експертски комитет, кој не е поврзан со промоцијата на малцинството и правата на јазик. Главната цел на овој предложен комитет е да ги образува младите за толеранција, да користи учебници засновани врз факти и да го олесни толкувањето на историјата врз основа на факти за да се надминат историските тензии. 
Кратка пауза 

4. Разгледување и усвојување на препораките 

За амандманите наведени од членовите на МПК се дебатираше и се гласаше. 
Како резултат на тоа, се доби текст, кој во целост беше прифатен од Комитетот (во прилог). 

Попладневна сесија

5. Регионално управување со отпад и алтернативни извори на енергија: 

К. ХАСИПИ забележа дека ова е мошне значајна тема и за ЕУ и за нејзините политики за  Република Македонија. Тој спомена дека во 2007 г, се основа систем за интегрирано управување со отпадот; дека тој ќе се фокусира на обновливата енергија и дека има цел намалување од 20% од користењето на обновливата енергија.  Република Македонија ќе ги има стандардите на ЕУ ако го постигне ова. Тој ги охрабри инвестициите во обновливата енергија затоа што не е добро само за околината, туку и за поттикнување на економијата. 

М. КРАМЕР, исто така, потенцираше дека општите услови на ЕУ предлагаат потреба од обновлива сончева енергија, енергија добиена од ветар или електрични автопати. Тој, исто така, истакна дека европската обновлива енергија може да се изгради и ако се вклучи  Република Македонија. 

К. ХАСИПИ забележа дека во 2011 г. се отвори дебата за можноста да се користат извори на обновлива енергија, со гости од Баварија, Германија, една од федералните единици со најголеми инвестиции во оваа област; иако забележа дека ова е можеби премногу амбициозна цел за 2020 година. 

6. Економска ситуација во земјата: стратегии на Владата за надминување на сегашните предизвици 

С. БОНЕВА забележа во изминатите неколку години  Република Македонија инвестираше многу со цел да ја подобри економската состојба и да привлече странски инвестиции, како што е наведено во мапата на Владата. Во врска со функционирањето на пазарната економија и степенот на исполнување на потребните копенхашки критериуми, таа изјави дека во поглед на критериумот број еден, тие целосно го исполнија тоа во поглед на постоењето широк консензус за економските политики на Владата, преку позитивното мислење на владините институции, синдикатите, образовните институции и локалните управи. Таа, исто така, го забележа постоењето на Економскиот совет на Владата, составен од претставници на неколку институции. 
Што се однесува до вториот копенхашки критериум и макроекономската стабилност, таа спомена дека  Република Македонија се справи со глобалната криза многу подобро од другите земји во поглед на извештаите од Светска банка, ММФ, ЕБРД и Виенскиот институт. Освен тоа, инфлацијата се контролира во голема мера, со флуктуација меѓу 2% и 3% и има низок буџетски дефицит од 3%, а има и економски раст од 3% во споредба со другите земји од Западен Балкан. 

Третиот копенхашки критериум, исто така, се исполнува со раст на увозот, кој достигнува 28,4%, извоз 32,5% и се очекува зголемување во периодот 2012-2014 г. Во врска со четвртиот копенхашки критериум и пазарниот влез и излез, таа истакна дека  Република Македонија има забележан непрекинат успех и напредок барем според извештајот на Светска банка, со што е прва во регионот на Југоисточна Европа. 

Петтиот копенхашки критериум во врска со соодветниот законски систем и развиениот финансиски сектор се исполнува со повеќе од 99% од територијата регистрирана во недвижности. Освен тоа, ефикасноста на судскиот систем е подобрена и имаше придонеси кон инвестициите и отворањето нови работни места. 

Таа забележа дека Владата ќе продолжи да привлекува странски директни инвестиции со 300 милиони евра инвестиции само во последната година, особено во автомобилската, информатичката, текстилната, електронската и енергетската област во побарувачката. Овие мерки предвидуваат програма за вработување од 4.000 преку локалната самоуправа. Таа, исто така, ги потенцираше проектите што ќе создадат нови работни места и ќе основаат програми за самовработување, кои вклучуваат кредити и грантови. Таа, исто така, ја нагласи и иницијативата да се дистрибуира државното земјиште на ранливите категории луѓе, владина програма што треба да обезбеди 10,7 милиони евра за финансирање на СМЕ и општа желба да се направи повеќе за ранливите луѓе и семејства. 
Ј. ШАЦИМАРКАКИС го поздрави развојот што беше остварен, и покрај тешките географски услови, но забележа дека стапката на невработеност во  Република Македонија е сериозен проблем, со бројки што покажуваат 30% над просекот. Тој ја потенцираше загриженоста за невработеноста кај младите, која се движи околу 52%. 

С. БОНЕВА се согласи дека невработеноста е сериозен проблем, но по реструктурирањето на економијата кон пазарна економија, има постепено намалување во невработеноста од 75.000. Таа ја потенцираше одлуката за инвестиции од две големи меѓународни компании со употреба на нивните сопствени пари, со што се покажува дека постои доверба, клима за инвестиции и умножување на капиталот. Единствениот хендикеп е тоа што  Република Македонија не е членка на НАТО или ЕУ и затоа треба да добие датум за пристапни преговори за да може да го отвори пазарот за капитал. 
Таа забележа и дека економскиот раст е меѓу 2-3% и со оваа стапка не постои реална можност да се направи значајна промена на пазарот на труд, но постои надеж да се обезбеди економски раст од 2% до крајот на 2011 г. 

7. Фокус на настаните во земјата во контекст на Пристапниот дијалог на високо ниво: 

а. Борба против корупцијата и организираниот криминал: 

А. МИЛОШОСКИ изјави дека владеењето на правото, судските реформи и свесноста меѓу граѓаните е витална за систематско намалување на корупцијата. Тој забележа дека во октомври 2011 г. беше усвоен Закон за финансирање на политичките партии, регулирање на нивните фондови и распределба и активности на политичките партии во текот на политичките предизборни кампањи, вклучително и донации, подвлекувајќи дека тие сега се обврзани да имаат регистар на донации. Тој истакна дека националната финансиска институција за набљудување (Државен ревизорен институт) на одредени политички партии во предизборниот период создаде обврски за одредени медиуми и приватни лица. Тој истакна дека спроведувањето на овој закон ќе придонесе тие да бидат поефикасни во справувањето со корупцијата. Тој забележа дека Државната комисија за спречување на корупцијата стана единственото административно тело што е задолжено за спроведување на ова прашање. Исто така истакна дека во 2012 г. тие усвоија и антикоруптивна кампања во Министерството за внатрешни работи со цел да се намалат незаконските дејства на одредени службени лица во институциите, како што се полициските сили. 
Освен тоа, меѓународната перцепција кон  Република Македонија и борбата против корупцијата исто така стана поволна, што беше потенцирано во Индексот на транспарентност од 2006 г. на кој земјата се наоѓаше на 106. место, додека во 2011 г. се искачи на 60. место. Тој заклучи дека отворените медиуми и критиките на опозициските политички партии даваат стимул на реформите.
Е. БАУЕР рече дека Македонците се соочуваат со неколку проблеми на патот кон започнување на пристапните преговори за пристапување кон ЕУ. Тие го вклучуваат прашањето за името, човековите права, слободата на медиумите и прашањата за судските реформи. Таа укажа на тоа дека борбата против корупцијата и организираниот криминал останува клучен предизвик и приоритет за многу земји, вклучувајќи ја и  Република Македонија. Овој феномен има сериозно негативно влијание врз бизнисот и инвестициите, како и штетите и севкупните гледишта и ставови за земјата. 
Таа забележа дека извештајот на ОН за дроги и криминал во  Република Македонија во 2011 г. и неговите заклучоци биле мошне изненадувачки. Според тој извештај, по невработеноста и сиромаштијата, корупцијата се смета како трет најважен проблем во земјата; 13 испитаници навеле дека во изминатите 12 месеци, пред истражувањето, 1 од 10 биле изложени на корупција, директно или преку членови на домаќинството. Таа натаму наведе дека според НВО во Скопје, Македонците даваат околу 1 милијарда евра во мито, што е речиси половина од националниот приход во 2011 г. Беше откриено дека 32% од граѓаните го иницирале плаќањето за да се забрзаат процедурите, да се завршат процедурите или да добијат подобар третман, и околу 60% од митото било плаќано на лекари и повеќе од 30 на полицајци, што е особено опасно. 

К. ХАСИПИ укажа на тоа дека иако информациите што ги претставила Бајер се веродостојни, сепак, има некомпатибилност меѓу заклучоците од „Транспаренси интернешенал“ и висок процент на корупција. Тој ја повтори изјавата на Милошоски тврдејќи дека борбата против криминалот и корупцијата е непрекинат процес и дека транзицискиот период придонел за корупцијата. 

б. Односи меѓу заедниците и преглед на спроведувањето на Охридскиот рамковен договор 
А. Љабеништа забележа дека Албанците се втора најголема етничка група во  Република Македонија, по која следуваат Турците и Србите. Тој подвлече дека Уставот на земјата ги дискриминира малцинствата, дека не се вклучени во процесите на носење одлуки во поглед на јазикот и културата. Тие се рутински игнорирани и нивното учество во јавната администрација било непостојно и дека поради тоа меѓуетничките односи биле лоши. По кризата во 2001 г., откако беше усвоен ОРД кој ги дефинираше основите за градењето нова земја со мултиетничка демократија, тој се користи како основа за конкретни промени во Уставот, парламентарните процедури и поделбата на моќ за сите малцинства да бидат ефективно застапени. Тој забележа дека спроведувањето на ОРД помогнало да се задржи мирот во земјата и затоа е клучен приоритет за државата и основен столб за демократијата и владеењето на правото во  Република Македонија. Тој забележа дека овие одредби, за жал, не се почитуваат во сите институции. Иако постои Закон за употреба на албанскиот јазик на парламентарните седници како работен јазик, тој не се применува секогаш во јавниот живот. Затоа, усвоен е план за спроведување на примената на ОРД. Тој изјави дека клучниот приоритет е да се зацврстат меѓуетничките односи. 
Ј. ШАЦИМАРКАКИС рече дека професорите мора да бидат обучени преку ревизија на учебниците. Тој забележа дека ЕУ може да понуди помош затоа што ЕУ работи со Турција и поради тоа тие може да испратат турски професори преку програма за размена. 

в. Слободата на медиумите и скорешниот дијалог меѓу Владата и претставниците на медиумите: 

А. ПЕТРОВ забележа дека медиумите и слободата на медиумите е од особена важност поради улогата што ја играат во модерните демократии. Мапата меѓу ЕУ и  Република Македонија ги вклучува и медиумите и сопственоста на медиумите. Тој рече дека треба да постојат санкции за јавните институции и одговорноста да лежи кај државните институции како и кај новинарите што ќе создадат плурализам во медиумите. Тој укажа на тоа дека треба да има целосно почитување на член 11 од Законот за медиуми, според кој, коосновачи не можат да бидат државни институции, политички партии, јавни претпријатија, единиците на локалната самоуправа, официјални државни лица или членови на нивните семејства. Петров забележа дека сопствениците на двата главни приватни ТВ-канала се дел од владејачката коалиција и се пратеници. Тој истакна дека е голем чекор напред доколку се овозможи почитување на овој член, со поголема транспарентност на Владата. 

Освен тоа, тој нагласи дека буџетските фондови, кои, всушност, ги претставуваат парите на граѓаните, се трошат на промоција на државна институција. Тој изјави дека буџетот треба да се троши на планиран начин и да биде од јавен интерес на фер, објективен и транспарентен начин. 

Исто така предложи усвојување стратегија за развој на медиумите што ќе биде компатибилна со позициите на Европската комисија и посветеноста, која  Република Македонија ја презеде преку Владата. 

Ј. ШАЦИМАРКАКИС рече дека размерот и сопственичките права на медиумите не се проблем само во  Република Македонија, туку се проблем со кој се соочуваат насекаде. Затоа, потребни се поголема транспарентност и отвореност. 

г. Реформи во полето на судството и јавната администрација 

К. ХАСИПИ изјави дека во поглед на препораките донесени во извештајот за напредок од 2011 г. од страна на ЕК и приоритетите за пристапно партнерство, државата непрекинато ги спроведуваше активностите за зацврстување и имплементација на законската рамка во земјата за да ги подобри објективноста и професионализмот во судскиот систем. Тие вклучуваат нови регулативи за судиите, јавните обвинители, законите за судови, Законот за Судски совет и нови услови за избор на судии. 
Ј. ШАЦИМАРКАКИС истакна дека прашањето за Законот за лустрација беше одбиено од Уставниот суд во март 2011 г. и Владата најави дека ќе предложи нов закон за оваа област и праша кога Владата планира да го претстави овој нов закон. 

К. ХАСИПИ одговори дека иако има нов Закон за лустрација, делови од него се бришат од страна на Уставниот суд. Клучното прашање е доменот, опсегот и видот на лицата што ќе бидат опфатени со овој закон. Тој укажа на јавно откривање на информациите заради постигнување транспарентност. 

А. ПЕТРОВ укажа на прецизен и јасен процес на лустрација, забележа дека е од витално значење да постои консензус и е особено важно да се почитуваат одлуките на Уставниот суд како највисока институција. 

С. БОНЕВА рече дека кога бил направен нацрт-законот, тие веќе го имале искуството на новите земји-членки на ЕУ, кои го завршиле овој процес и искуствата на оние што моментално се справуваат со процесот на лустрација. Исто така, тука постоеше и германскиот маршалов фонд, кој вклучи експертско мислење за тоа како да се продолжи со лустрацијата на Балканот. Таа забележа дека овие препораки јасно покажуваат дека процесот не треба да се ограничи на 1991 година кога бил направен првиот демократски Устав на  Република Македонија и кога започнало функционирањето на повеќепартискиот систем. Таа истакна дека ова законодавство е во согласност со законодавството на ЕУ и тие земји-членки на ЕУ што веќе имале искуство со поранешни режими. 
Следуваше дискусија за следниот состанок на МПК, со предлог тој да се одржи на 30 и 31 октомври. 

Состанокот заврши околу 18 часот. 

АНЕКС 1: Список на учесници 
10. состанок на Мешовитиот парламентарен комитет 

ЕУ –  Република Македонија 

Брисел, 7 јуни 2012 
Список на учесници 
Пратеници и членови од Собранието на  Република Македонија 
Г. Кенан Хасипи, ДПТМ, копретседавач 
Г. Андреј Петров, СДСМ, заменик – копретседавач 

Г-ѓа Силвана Бонева, ВМРО 

Г. Антонио Милошоски, ВМРО 

Г. Арбен Љабеништа, ДУИ 

Г. Беким Фазлиу, ДПА 
Г-ѓа Ана Качакова, МПК Секретаријат 

Г-ѓа Маријана Опашинова-Шундовска, МПК Секретаријат 

Скратеници: 
ВМРО 
Демократска партија за македонско национално единство 

СДСМ 
Социјалдемократски сојуз на Македонија 

ДПТМ
Демократска партија на Турците во Македонија 

ДПА 
Демократска партија на Албанците 

ДУИ 
Демократска унија за интеграција 

Влада на  Република Македонија 

г. Никола Попоски, министер за надворешни работи 

Амбасадор Андреј Лепавцов, шеф на македонската мисија при ЕУ 

Г. Влатко Станковски, советник 
Пратеници и членови на Европскиот парламент 
г. Јорго Шацимаркакис, АЛДЕ, Германија, копретседавач 
г. Џорџ Бах, ППЕ, Луксембург 
г. Мајкл Крамер, Гринс/ЕФА, Германија 

г. Мартин Кастлер, ППЕ, Германија 

г. Милан Звер, ППЕ, Словенија 

г-ѓа Едит Бауер, ППЕ, Унгарија 

г. Станимир Илчев, АЛДЕ, Бугарија 

г. Јоргос Кумуцакос, ППЕ, Грција 

г. Андреј Ковачев, ППЕ, Бугарија (заменик на г-ѓа Окони) 

г. Спирос Данелис, С-Д, Грција (Заменик на г-ѓа Подимата) 

г-ѓа Ники Цавела, ЕФД, Грција (заменик на г. Салавракос) 

г. Михал Маловец, Секретаријат 

г-ѓа Маријан Лоренцен, Секретаријат 

г. Роберт Лоренс, протокол 

Скратеници: 

ЕПП: Европска народна партија во ЕП 

СИД: Напредна алијанса на социјалисти и демократи во ЕП 

АЛДЕ: Алијанса на либерали и демократи за Европа 

Гринс/ЕФА: Гринс/Европска зелена алијанса во ЕП 

ЕЦР: Европска конзервативна и реформистичка група

ЕФД: Европска група за слобода и демократија; НИ: неопределени 

Генерален директор за проширување, Европска комисија 

г-ѓа Александра Кас-Грање, директор 
г. Дејвид Кулен, шеф на оддел 

г-ѓа Карин Манди, политички службеник 

Европска служба за надворешни работи 
г. Фернандо Џентилини, директор, Западна Европа, Западен Балкан и Турција 

АНЕКС 2: Усвоени препораки 
ЕВРОПСКА УНИЈА – РЕПУБЛИКА МАКЕДОНИЈА

МЕШОВИТ ПАРЛАМЕНТАРЕН КОМИТЕТ

10-ти состанок
Брисел, Европски парламент
7 јуни 2012

Декларација и препораки

Мешовитиот парламентарен комитет ЕУ-Република Македонија го одржа својот 10-ти состанок на 7 јуни 2012 година во Брисел со заедничко претседавање на г. Јорго Шацимаркакис  (АЛДЕ, Германија) и г.Кенан Хасипи (Демократска партија на Турците, Република Македонија).

На овој состанок Комитетот размени мислења со г. Никола ПОПОВСКИ, министер за надворешни работи, во име на Владата на Република Македонија, г. Фернандо Гантлини, ЕЕАС, Директор за Западна Европа, Западен Балкан и Турција, претставувајќи го Советот на Европската унија, и г-ѓа Александра Кас Грање, Европска комисија, ГД за проширување, Директорат Б.

Мешовитиот парламентарен комитет ги разгледа следните прашања:

· Односите меѓу Европската унија и Република Македонија;

· Развојот на настаните во земјата во контекст на пристапниот дијалог на високо ниво, особено;

а. Односите меѓу заедниците и преглед на имплементацијата на Охридскиот рамковен договор;

б. Реформите во областа на правосудството и јавната администрација;

в. Слободата на медиумите и скорешниот дијалот меѓу Владата и претсавниците на медиумите - преглед на ситуацијата;

г. Борбата против корупцијата и организираниот криминал;

· Економската ситуација во земјата; стратегиите на Владата за надминување на актуелнтие предизвици;

· Регионалното управување со отпадот и алтернативнтие извори на енергија: поголемо искористување на претпристапните фондови на ЕУ;

Имајќи ги предвид:

А.
Извештајот за напредокот на Република Македонија и Стратегијата за проширување и главните предизвици 2011-2012 година од 12 октомври 2011 година;

Б. Партнерството за пристапување усвоено од страна на Советот на ЕУ во февруари 2008 година;

В. Резолуцијата на Европскиот парламент по Извештајот за напредокот на Република Македонија во 2011 година, од 14 март 2012 година;

Г. Заклучоците на Советот на ЕУ за проширувањето и процесот за стабилизација и асоцијација од 5 декември 2011 година;

Д. Заедничкото соопштение за јавноста од Осмиот состанок на Советот за стабилизација и асоцијација меѓу Република Македонија и ЕУ од 23 јануари 2012 година;

Ѓ. Пристапниот дијалог на високо ниво - Заклучоците од 15 март и 7 мај 2012 година;

Мешовитиот парламентарен комитет ЕУ-Република Македонија, во согласност со Правилото 3 од Деловникот за работа, ги упатува следните препораки до институциите во Република Македонија и Европската унија:

За односите меѓу ЕУ и Република Македонија:

1. Го поздравува отпочнувањето на пристапниот дијалог на високо ниво (ХЛАД) меѓу Република Македонија и Европската комисија на 15 март во Скопје и заложбите на владата на земјата за натамошен напредок во клучните области како слободата на изразување, владеењето на правото и основните права, реформите на јавната администрација и изборното законодавство и зајакнувањето на пазарната економија; сепак потсетува дека ХЛАД не треба да се смета за замена, туку за мост кон отпочнување на преговорите за членство;

2. Ги нотира заклучоците на Советот на ЕУ од 5 декември 2011 година, со кои се споделува проценката на Комисијата за понатамошниот напредок од страна на земјата во клучните реформски области и исполнувањето на обврските од Договорот за стабилизација и асоцијација (ДСА); во тој контекст, бара почеток на имплементацијата на втората фаза од Договорот за стабилизација и асоцијација; 
3. Го повикува Советот да ја потврди препораката на Комисијата и да и даде на земјата датум за почеток на преговори за пристапување во текот на следното претседателство во 2012 година;
4. Жали за испуштањето на придавката "македонски" во однос на идентитетот, културата и јазикот на земјата во Извештајот на Комисијата за напредокот во 2011 година; и препорачува Европската комисија повторно да ја воспостави својата пракса од претходните извештаи за напредокот;

5. Ја поздравува пресудата на Меѓународниот суд на правдата во поглед на прашањето за спорот околу името од 5 декември 2011 во однос на Времената спогодба и констатира дека истата претставува обврска за Грција да не го попречува членството на земјата во НАТО и почетокот на преговорите за членство во ЕУ;

6. Охрабрува во наредниот период, основање на мешовити експертски комисии за историја и образование од страна на академиите за науки и уметности на соседните земји, слично на соработката меѓу Франција и Германија во оваа област во минатото, за да се зајакне научната соработка со соседните земји, со тоа давајќи придонес на добрососедските односи; надминувајќи ги историските тензии и постигнувајќи објективни учебници и образование;
7. Ги поздравува иницијативите за основање на објективна вистина во однос на неодамнешната комунистичка историја на земјата, како и напорите за отргнување од нејзиното влијание во политичкиот, економскиот, академскиот и медиумскиот живот во општеството; во тој контекст, ја поддржува јавната дебата за предложеното ново законодавство наменето за зајакнување на процесот;
8. Поздравувајќи го претстојното претседателство на земјата со Процесот за соработка во Југоисточна Европа од јуни 2012 до јуни 2013 година, го истакнува континуираното учество и конструктивниот придонес на земјата во регионалната соработка, како посебно значаен елемент за земјите кандидати и аспиранти за членство  во ЕУ; 

9. Ја истакнува континуирната вклученост на земјата во Заедничката безбедносна и одбранбена политика на ЕУ (ЗОБП), како учеството во мисијата ЕУФОР Алтеа како и придонесто во ЕУ Борбена група II/2012 и го охрабрува натамошниот придонес во цивилните и воени операции во рамки на ЗОБП;
10. Забележува дека Република Македонија презеде повеќе мерки за спречување на злоупотреба на безвизниот режим што е многу значајно постигнување за граѓаните; истовремено повикува на правична имплементација на  основните права на сите граѓани во земјата, како и за развојните политики за маргинализираните групи; 

11. Истакнува дека придонесот на Европската унија за развојот на земјата, особено преку Инструментот за претпристапна помош (ИПА) од 2007 година и забележува дека за 2012 година се предвидени околу 101,8 милиони евра, дополнително на повеќе-корисничките програми;во таа насока, го поздравува доделувањето на управување и одлучување на 4 ИПА компоненти, додека подготовките за останатата компонента се во тек; ја повикува владата да ги искористи овие фондови за да ги спроведе клучните реформи потребни пред пристапувањето во ЕУ; 
Фокус на развојот на земјата во контекст на пристапниот дијалог на високо ниво:

12. Го поздравува отпочнувањето на пристапниот дијалог на високо ниво и заклучоците усвоени од двата состанока во Скопје, како заедничка заложба на владата на земјата и Европската комисија, како и инклузивноста на процесот со вклучување на Парламенот и Националниот совет за евроинтеграции во кој се застапени пратеници и претставници на граѓанското општество, имајќи предвид дека ХЛАД обезбедува значајна поддршка на процесот на пристапување на земјата со фокусирање на клучните реформски приоритети; 

13. Во таа насока, ја пофалува владата за усвојувањето на оперативниот патоказ за справување со петте петте клучни области од страна на владата со специфични цели и активности кои треба да се исполнат во следните месеци, вклучувајќи ги слободата на изразување во медиумите, владеењето на правото и основните права, реформата на јавната админситрација, реформата на изборното законодавство и зајакнувањето на пазарната економија;
14. Ги поздравува заклучоците од вториот круг од високиот претпристапен дијалог на високо ниво одржан во Скопје и ја повикува владата да ја искористи оваа прилика на најдобар начин  да испорача конкретни резултати до следниот круг кој ќе се одржи во септември, со цел да се задржи позитивната препорака на Комисијата во Извештајот за напредокот на земјата кој ќе биде објавен во октомври оваа година;
За односите меѓу заедниците - преглед на имплементацијата на Охридскиот рамковен договор:

15. Уште еднаш истакнува дека Охридскиот рамковен договор останува клучен столб на демократијата и владеењето на правото во Република Македонија;
16. Ја поздравува посветеноста на владата за зајакнување на меѓуетничките односи, особено преку сеопфатен преглед на имплементацијата на Охридскиот рамковен договор до јуни 2012 година, со цел да се постигне “интеграција без асимилација” во духот на мултикултурализам;
17. Ја истакнува потребата од адекватни подготовки и оперативна организација на пописот во склад со законот и стандардите на Евростат кој за жал беше прекинат минатата година во октомври; уште еднаш ја повикува владата да претстави кредибилен план за имплементација на процесот;
18. Жали за меѓуетничките инциденти од почетокот на годината и е згрозен од убиството на неколку граѓани во земјата во февруари и април годинава по зголемените меѓуетнички тензии и насилство; истовремено ги забележува реакциите од страна на Парламентот, имено преку Комитетот за односи меѓу заедниците и одговорниот однос на сите политички партии и претставниците на верските заедници;
19. Го истакнува актуелното претседателство на земјата со меѓународната иницијатива “Декада за вклучување на Ромите”, како и владината Стратегија за социјално вклучување на Ромите 2012-2014 година, кои претставуваат значаен чекор за подобрување на статусот на Ромите; забележува дека е постигнат одреден напредок во интеграцијата на Ромите во неколку области, сепак охрабрува на натамошни напори во поглед на лошите услови за живот со кои се соочува ромската заедница и континуираната дискриминација во врска со пристапот до образование, пазарот на труд, здравствената заштита и социјалните услуги; 
20. Ја охрабрува тенденцијата за поголема инклузивност на децата од различни етнички групи во образовниот систем и повикува на давање поддршка за таа цел преку Инструментот за претпристапна помош, како и конкретна соработка со ОБСЕ во ова област;

За реформите во судството и јавната администрација;

21. Охрабрува натамошни реформи на Законот за судовите со цел да се забрза професионализацијата на изборот на судии во повисоките судови, сепак ја повикува владата да ја реализиара својата заложба за ревизија на правнтие одредби за дисциплински постапки и разрешување со цел да се осигури независност на судството;
22. Ги нотира подготовките за значајните реформи во јавната администрација кои се во напредна фаза како и некои позитивни чекори во поглед на политиката на вработување во државната администрација и повикува на натамошно почитување на принципот на транспарентност, професионализам и независност во подготвениот нов Закон за администрација; ја нотира потребата од понатамошно спроведување на принципот на соодветна и правична застапеност во јавната администрација;
23. Забележува дека владата и политичките партии е посветена на сеопфатна реформа на изборното законодавство, во склад со препораките на ОДИХР и ГРЕКО до септември 2012 година;

За слободата на медиумите и скорешниот дијалог меѓу владата и претставниците на медиумите - преглед на ситуацијата;

24. Ја повикува владата да продолжи со справвуање со сериозната загриженост во врска со слободата на изразување во медиумите, меѓу другото и преку натамошно продлабочување и продолжување на инклузивниот дијалог со здружението на професионални новинари, особено во поглед на декриминализацијата на клеветата како и преку зајакнување на професионалнтие стандарди во новинарството;
25. Ја забележува одлуката на Советот за радиодифузија во поглед на конфликтот на интереси и нелегалната концентрација;
26. Ја охрабрува Владата за неселективен пристап на примената на законот за казнување на даночни измами и финансирањето на јавни огласи;

За борбата против коруцијата и организираниот криминал: 

27. Забележува дека корупцијата во некои области и натаму претставува и продолжува да биде сериозен проблем и истакнува дека постоењето политичка волја е апсолутен предуслов за спречување на систематска корупција; ја повикува владата да постигне кредибилен успех во борбата против корупцијата, особено во поглед на транспарентноста на јавните набавки и финансирањето на партиите; 
28. Ги охрабрува напорите за зголемување на независноста и непристрасноста на Државната комисија за спречување на корупцијата (ДКСК) и ја повикува владата да ги обезбеди потребните средства и служба за нејзина работа; во овој контекст нотира неколку случаи од висок профил иницирани од страна на Комисијата  за спречување на корупцијата; сепак, изразува загриженост поради селективната примена на законот за спречувањ ена корупцијата и повикува на негова транспарентност и еднаква примена; понатаму го поздравува законодавството за справување со конфликтот на интереси;
29. Го забележува со загриженост убиството на петмина граѓани на земјата во април што се третира како можен терористички чин и ги повикува државните институции, сите политички партии и граѓаните на земјата да овозможат професионално продолжување на истрагата за случајот без мешање, а истовремено со заштита на уставните права на осомничените;

За економската ситуација во земјата:

30. Ја истакнува проценката на Комисијата дека земјата треба да биде способна да се справи со конкрентските притисоци и пазарните сили во рамки на Унијата на среднорочен план, сепак потсетува на големата структурна невработеност од околу 30% и  причините за тоа, особено вработувањето на младите;
31. Ја поздравува заложбата на Владата во рамките на ХЛАД за зајакнување на институционалната рамка и подобро функционирање на пазарот, за сеопфатен и ефективен пазар на труд и охрабрување на вработувања за младите преку насочено образование и други програми; ја поздравува во оваа насока, подготовката на Студија за пазарот на работна сила, во соработка со Светската банка, за утврдување на причините за високите стапки на невработеност; 

32. Ги поддржува олеснетите процедури за регистрирање на компании во земјата, како и забрзаните судски постапки, новата стратегија за вработување и подоброто функционирање на финансиските пазари и ги забележува адекватните макроекономски политики на земјата во контекст на глобалната криза, вклучувајќи ги и позитивните стапки на економски раст, ниската задолженост и задржувањето на стабилна инфлација;
33. Ги поздравува врвните одликувања на градот Скопје со најдобра подобрена бизнис регулатива во изминатите 3 години според Дуинг бизнис за Југоисточна Европа за 2011 година; исто така, ги поздравува јавните кампањи на владата за охрабрување на претприемаштвото и иновативните идеи и промотивните активности за привлекување на странски инвестиции во државата;

За регионалното управување со отпадот и алтернативните извори на енергија

34. Ја забележува Националата стратегија за управување со отпад 2008-2020 и Националниот план за управување со отпадот 2009-2015 како клучни документи во оваа област;

35. Забележува со задоволство дека е постигнат одреден напредок во областа на управувањето со отпадот во неодамнешниот период вклучувајќи го усвојувањето на Законот за управување со батерии и акумулатори и отпадни батерии и акумулатори по опсежни коонсултации, сепак забележува дека административниот капацитет и натаму е недоволен како на централно така и на локално ниво и затоа очекува одржливост од тековните ИПА фондови за градење на капацитети и за подготовка на регионални планови за управување со отпад во овој дел;
36. Освен тоа, забележува со загриженост дека целосното усогласување и натаму претставува голем предизвик за земјата и бара од ЕУ зајакната помош во оваа област;
37. Го поздравува напредокот во областа на енергетска ефикасност, вклучувајќи го и усвојувањето на националниот план за енергетска ефикасност, во склад со заложбите на Рабтоната група за енергетска ефикасност на Енергетската заедница во 2011 година; уште повеќе, го истакнува фактот дека во земјата беше спроведена кампања за штедење енергија;
38. Ги повикува владата и ЕУ да издвојат доволно средства за Агенцијата за енергетика, со цел да и се овозможи ефективна промоција на енергетската ефикасност и изворите на обновлива енергија;
39. Во делот на енергетска ефикасност, ја охрабрува владата да продолжи со реализација на зацртаните цели; го поздравува усвојувањето на новиот Правилник за обновливи извори на енергија и Уредбата за повластени тарифи на поле на енергетската ефикасност;
40. Забележува дека подготовките во делот на обновливи извори на енергија продолжуваат; сепак ја повикува земјата да направи поголем напредок во искористувањето на потенцијалот за обновливите извори на енергија со цел да се зголеми уделот на обновливата енергија во крајната потрошувачка на енергија; во таа насока ја поздравува конструкцијата на 8 мали хидроцентрали во тек; уште повеќе, ја нотира дозволата издадена за изградба на пилот фарма за ветерници - Богданци.
За транспортот и прекуграничната инфраструктура
41. Ја нагласува важноста за развивање на железничките врски како алтернатива на патниот транспорт во Република Македонија и во остатокот од регионот; ја поздравува, во оваа насока, намерата на владата да ги подобри или изгради железничките врски од Скопје до главните градови на соседните земји и повикува на завршување на железничката врска во рамките на Коридорот 8;

42. Ги повикува властите на Република Македонија да ја отворат патеката кај граничниот премин за пешачење и велосипедизам меѓу Стара Коњарево и Габрене да се подобри делот на "патеката на Железната завеса" меѓу Стримица и Петрич, со ко-финансирање од страна на Европската унија.

